
Ghaqda Muzikali Imperial il-Mellieha

Nergghu nqumu Fuq

Ma kien zmien facli xejn ghal kull wiehed u
wahda minna, perd jidher li geghdin inqumu fuq
saqajna bil-mod il-mod. Wara d-dizappunt tas-
sena li ghaddiet li fiha regghet ma saritx il-festa ta’
Marija Bambina ghat-tieni sena konsekuttiva bil-
mod li jitgies bhala “normali”, din is-sena jidher li
se nergghu nibdew niccelebraw iz-zmien tal-festa
bil-mod 1i konna ni¢¢elebrawh qabel. Dan inissel
fina ferh, ghax kif jaf kulhadd, din hija l-vetrina tax-
xoghol kollu li jsir matul is-sena.

Minkejja c¢-¢irkostanzi li ghexna fihom dawn
l-ahhar snin, l-ghaqda taghna hadet hsieb li
tinzamm hajja l-attivita tal-Banda u 1-Kor Imperial,
ovvjament, dejjem skont il-protokolli mahruga
mid-Dipartiment tas-Sahha Pubblika. Infatti,
fil-festa li ghaddiet 1-ghaqda taghna tellghet xi
kuncerti fuq il-bejt tal-kazin bis-sehem tal-banda
u l-kor biex b’hekk, in-nies tal-madwar u dawk li
ghogobhom isegwu online setghu jisimghu xi marci
brijuzi u l-innijiet li I-ghaqda ddoqq u tesegwixxi
ad unur Marija Bambina. Ma waqafniex hemm.
Ftit wara, il-banda u l-kor bdew il-preparamenti
ghall-programm vokali u strumentali fl-okkazjoni
tal-festa tal-Madonna tal-Mellicha. F’temp ta’
gimgha, il-banda u l-kor tal-ghaqda taghna sabu
ruhhom fil-pjazza tal-Imgarr Malta, fejn 1-ghaqda
esegwiet programm muzikali fuq stedina tar-Regjun
Tramuntana bhala parti mill-Festival tal-Baned u
n-Nar. Propju gimaghtejn wara, 1-ghaqda tellghet
programm muzikali iehor fil-Pjazza tal-Parroc¢ca
wkoll fuq stedina tar-Regjun Tramuntana bhala
parti mill-istess festival.

Wara 1i f’Novembru Il-ghaqda sellmet il-
memorja tal-membri u I-benefatturi 1i ghaddew ghal
hajja ahjar bil-partec¢ipazzjoni ta’ membri tal-Banda

Membru tal-Kummissjoni Banda u Kor

saqajna

Ryan Micallef

u [-Kor Imperial, bdejna
minnufih nippreparaw ftit
muzika tal-Milied, biex
b’hekk, f’okkazjonijiet
differenti, il-banda u l-kor
tellghu programmi zghar
f’lukandi fil-Mellieha.

Attivita ohra li kienet dahlet fil-kalendarju taghna
hu I-programm vokali u strumentali f’Hadd il-Palm,
lidinis-senaseta’ jsir mill-gdid fil-Knisja Arcipretali
tal-Mellieha. Dan jippermetti li dawk il-bosta nies
li gew jarawna kif ukoll dawk li setghu jsegwu
online jidhlu izjed fl-ispirtu tal-Gimgha Mqaddsa.
Izjed tard din is-sena, I-ghaqda hadet sehem ukoll
fil-programm muzikali bhala parti mill-attivitajiet
tal-festa ta’ San Gwann tal-Hgejjeg, filwaqt li 1-Kor
Imperial ippartecipa fl-Iljieli Mellihin, organizzati
mill-Kunsill Lokali tal-Mellieha. B’hekk wiehed
jista’ jara kif kemm il-Banda u kif ukoll il-Kor
Imperial kienu impenjati ferm, bi sfidi mhux zghar
f’termini ta’ muzika u kif ukoll ta’ kontinwazzjoni
ta’ dak li kien isir qabel il-pandemija.

Filwaqt li dejjem inkompli nheggeg izjed nies
biex jissiehbu fl-ghaqdiet volontarji li bihom tigi
ppreservata l-kultura Maltija, nixtieq naghlaq
dan il-messagg ckejken billi nirringrazzja lil
shabi l-bandisti u I-membri tal-kor tax-xoghol
u d-dedikazzjoni taghhom biex l-ghaqda taghna
tkompli tpaxxi l-widna ta’ dawk il-Mellihin u
mhux, kif ukoll hutna emigranti f’pajjizi ohra.
Nixtieq ukoll 1i nirringrazzja lil shabi membri tal-
Kummissjoni Banda u Kor tal-ghajnuna u s-sostenn
taghhom fil-kazin tal-ghaqda, biex b’hekk 1-ghaqda
taghna dejjem timxi ’1 quddiem!

Nawgura I-festa t-tajba lil kulhadd!

